
GOUVÈNÈ HOCHUL ANONSE 22 PWOJÈ KI POTE TRANSFÒMASYON NAN 
NORTH COUNTRY NAN KAD INISYATIV REVITALIZASYON ANBA LAVIL LA AK 

PWOGRAM NY FORWARD YO  
  

Pwojè yo anonse yo nan Lowville, Canton ak Alexandria Bay  
  

Reprezantasyon grafik pwojè yo disponib isit la  
  

  
Gouvènè Kathy Hochul te anonse jodi a, sibvansyon pou yon total 22 pwojè ki pote 
transfòmasyon nan North Country nan kad pwogram devlopman ekonomik: Inisyativ 
Revitalizasyon Anba Lavil (Downtown Revitalization Initiative, DRI) ak NY Forward. Yo 
te anonse dis pwojè pou Lowville, gayan prim 10 milyon dola nan Faz 7 DRI a; yo te 
anonse senk pwojè pou Distri Canton, yon gayan prim 4.5 milyon dola nan Faz 2 NY 
Forward la; ak senk pwojè yo te anonse pou Alexandria Bay, ki se yon gayan 4.5 milyon 
dola tou pou Faz 2 NY Forward la.  
  
“Kominote North Country nou yo enkòpore fòs, rezistans ak yoon lespri detèminasyon 
— se poutèt sa m ap envesti nan 22 pwojè ki pote transfòmasyon ki bay chak rezidan 
ak biznis opòtinite pou atenn potansyèl konplè yo,” Gouvènè Hochul te deklare. “Vil ak 
vilaj nou yo se fondasyon sa ki rann Nouyòk espesyal, e n ap ba yo zouti yo bezwen 
pou amelyore kominote yo an jeneral.”  
  
Sekretè Deta Nouyòk la, Walter T. Mosley, te deklare, "Lè nou envesti nan sant vil 
nou yo, nou envesti nan kè kominote nou yo. Atravè Inisyativ Revitalizasyon Anba Lavil 
ak pwogram NY Forward la, nou p ap sèlman finanse pwojè – n ap favorize katye ki 
dinamik, ki aksesib apye ki ankouraje kwasans ekonomik, favorize kalite lavi pou 
rezidan yo epi prezève karaktè inik chak minisipalite ak rejyon. Pwogram siyati sa yo 
bay egzanp angajman pou asire ke chak Nouyòkè, nan chak kwen Eta nou an, gen 
opòtinite pou reyisi epi pwospere.”  
  
Vilaj Lowville  
Antanke "kè iben" Konte Lewis, Vilaj Lowville ap chèche prezève epi amelyore cham ti 
vil li a, nan zòn riral yo, pandan l ap divèsifye epi elaji baz ekonomik li nan fason ki 
konsistan avèk karaktè inik li a. Pwojè DRI Vilaj yo te konsantre sou transfòmasyon 
anba lavil li a an yon katye ki pi dinamik atravè opòtinite sektè prive ak piblik k ap 
reyalize vizyon li pou anba lavil la. Envestisman Lowville ap apiye efò pase ak efò 

kontini yo pou fè anba lavil la tounen yon sant rejyonal pou biznis ak kilti, ki apiye sou 
pozisyon li antanke "koridò entèseksyon Zile Mil, Plato Tug Hill ak Montay Adirondack 
yo." 
  
10 Pwojè DRI Lowville, ki bay yon total 9.7 milyon dola yo se:  

• Amelyore Aksè ak Paking nan Memorial Park k ap kreye yon espas ki 
sekirize epi akeyan (2,848,000 dola): Rekonfigire paking nan Memorial 
Park Veteran an pou kreye yon pasrèl ki akeyan, k ap amelyore aksè epi 
kreye sekirite pyeton. Karakteristik kle yo se yon antre ki amelyore nan 
State Street, bòs twotwa, twotwa amelyore, enfrastrikti vè pou jesyon dlo 
lapli, ak nouvo pye bwa pou lari a. Yon moniman fòmèl siyen ap make 
antre pak la, pandan emelyorasyon paking sou Parkway Drive la ap 
optimize aksè ak bote.  

• Revitalize State Street pou ranfòse sekirite, aksè ak bote nan anba 
lavil Lowville (1,711,000 dola): Ranfòse sekirite, aksè ak bote atravè 
enstalasyon pasaj pyeton ki gen anpil vizibilite, bòs twotwa, Limyè 
rektangilè ki gen ekla rapid, plantasyon pye bwa nan lari ak enfrastrikti vè 
puo jere dlo lapli epi anbeli zòn nan.  

• Renove Stevens Block pou kreye apatman nan pri mache a nan 7623 
N State Street (1,558,000 dola): Renove yon espas abandone nan 7623 
N State Street, k ap kreye inite rezidansyèl nan pri mache a nan etaj anlè 
yo, ak modènizasyon konplè ki enkli yon nouvo vestibil, kaj eskalye, 
sistèm ki fè ekonomi enèji ak amelyorasyon ekstèn.  

• Restore Bilding Keller Red la pou kreye yon espas izaj miks 
komèsyal ak rezidansyèl (1,193,000 dola): Prezève yon imèb nan sant 
vil istorik la, lè nou renove dezyèm ak twazyèm etaj yo an espas komèsyal 
ak rezidansyèl, ki tabli yon espas biwo pwofesyonèl, k ap ranfòse kapasite 
pou Naturally Lewis, epi modènize sistèm estrikti, mekanik, ak sekirite 
imèb la.  

• Reyabilite Tanp Masonik Istorik la an yon Sant Kominotè Efikas 
(776,000 dola): Reyabilite imèv Tanp Masonik ki site nan Rejis Nasyonal 
istorik la nan sant vil Lowville, k ap ranfòse wòl li anke yon sant pou 
prezèvasyon istorik, edikasyon, ak aktivite kiltirèl pandan n ap modènize 
enstalasyon li yo pou efikasite enèji pou sèvi kominote a epi pwoteje eritaj 
touris.  

• Etabli yon Fon pou ti Pwojè pou Amelyore Sant Vil Lowville (400,000 
dola): Fon pou Ti Pwojè a ap sipòte pi piti pwojè nan anba lavil Lowville 
ak amelyorasyon tankou restorasyon ak amelyorasyon fasad, renovasyon 
entèn, siyalizasyon, ar piblik, ak asistans pou biznis.  

• Devlope yon Mak pou Sant Vil la ak estrateji oryantasyon pou 
ranfòse idantite Lowville (358,000 dola): Revitalize zòn anba lavil li a 
atravè yon inisyativ konplè ki enkli yon estrateji mak ak maketing, sistèm 
siyalizasyon oryantasyon, ak eleman entèpretasyon ki mete aksan sou 
istwa lokal la.  



• Reimajine Pak Veteran an pou kreye Espas Kominotè ak enstalasyon 
modèn ak aksè ki ranfòse (320,000 dola): Modènize Pak Veteran an ak 
amelyorasyon ki vize kreye yon espas kominotè ki dinamik epi aksesib.  

• Restore Teyat Otèl Vil Istorik la an yon Byen Kominotè (294,000 
dola): Restore yon bilding istorik nan eta orijinal li pandan l ap modènize 
fonksyon li, ki enkli restorasyon fasad, ranplasman fenèt, renovasyon 
enteryè, konstriksyon sèn, ak modènizasyon teknolojik pou kreye yon sant 
kiltirèl polivalan pou kominote a.  

• Reouvri 5423 Shady Avenue pou kreye yon bilding izaj miks (242,000 
dola): Renove dezyèm etaj la an yon biwo legal ki fonksyone, k ap restore 
entegrite bilding lan, pandan l ap transfòme twazyèm etaj ki vid depi 
lontan an, an yon lojman bon mache nan mwayen a lontèm.  

  
Vilaj Canton  
Zòn anba lavil istorik Vilaj Canton an se pasaj ki konekte St. Lawrence River Valley. 
PwojèNY Forward yo ap ede jenere yon destinasyon rejyonal ki santre sou opsyon 
lojman ki divèsifye; atraksyon atistik ak kiltirèl; varyete biznis lokal; ak òf lwazi.  
  
5 Pwojè NY Forward Canton yo, ki bay yon total 4.5 milyon dola yo se:  

• Revitalize Ansyen Midtown Plaza a pou kreye yon espas izaj miks 
(2,000,000 dola): Redevlope ansyen Midtown Plaza a an yon espas 
itilizasyon miks ki bay lojman, yon sant antreprenarya, ak enstalasyon 
kominotè.  

• Modènizasyon enstalasyon Pak nan Vilaj Vè pou amelyore espas 
kominotè a (1,096,000 dola): Modènizasyon Vilaj Vè a ak santye ki 
amelyore, ekleraj, syèj ak plantasyon divès pou kreye yon espas ki 
akeyan pandan tout ane a pandan l ap kenbe karaktè istorik pak la.  

• Transfòme Riverside Drive 11 – 11 ½ an yon Sant Fitnès Komèsyal 
(807,000 dola): Transfòme imèb ki vid an pati a nan Riverside Drive 11 ak 
11 ½ lan yon sant fitnès komèsyal ak espas estidyo pou bay opòtinite 
sante ak byennèt pou kominote a epi relanse aktivite komèsyal anba lavil 
la.  

• Devlope Mezon Lanati a an yon Sant Sante Olistik nan Main Street 
(497,000 dola): Devlope Mezon Lanati ki nan 19 ak 21 Main Street la an 
yon sant sante kominotè ak òf alimantè ki amelyore, pwodui sen, ak zòn 
pou chita pou kliyan yo, pandan l ap renove inite rezidansyèl nan etaj anlè 
yo.  

• Modènizasyon Sant TAUNY pou ofri eksperyans atistik ak kiltirèl ki 
amelyore (100,000 dola): Modènize Sant TAUNY ak renovasyon nan 
fasad bilding lan ak andedan pou amelyore aksè ak fonksyonalite.  

  
Alexandria Bay  



Zòn anba lavil Alexandria Bay, ki anglobe bò lanmè Vilaj la ki dinamik epi k ap devlope 
ak anpil resous natirèl ak lwazi, te temwen yon gwo ogmantasyon envestisman prive 
resan. Pwojè NY Forward la ap konstui epi devlope efò sa epi l ap pèmèt kominote a 
akselere rekwasans ekonomik li lè li atire vizitè, rezidan ak envestisè nan anba lavil la.  
  
7 Pwojè NY Forward Canton Alexandria Bay, ki bay yon total 4.5 milyon dola yo 
se:  

• Transfòme peyizaj James Street la an yon koridò ki akeyan 
(3,003,000 dola): Transfòme James Street pou amelyore sekirite pyeton 
epi favorize yon anviwònman ki akeyan ak tradisyon yon plaza pyeton, 
nouvo twotwa, ekleraj ak plant dekorativ ansanm ak twalèt ki modènize ak 
kè piblik.  

• Renove 27 James Street la an yon imèb itilizasyon miks (510,000 
dola): Renove 27 James Street pou enkli kafe, libreri, estityo atistik ak 
inite apatman. Amelyorasyon peyizaj yo ap kreye espas anplennè pou 
lokatè yo gen aksè nan Pak Rotary ak pwomnad bò rivyè a.  

• Kreye yon Fon pou Ti Pwojè pou sipòte kwasans nan anba lavil 
Alexandria Bay (285,000 dola): Etabli yon fon kontrepati nan fwontyè 
NYF pou antreprann yon seri ti pwojè nan anba lavil la tankou 
amelyorasyon fasad, renovasyon bilding an espas komèsyal oswa 
itilizasyon miks, asistans pou biznis, ak atizay piblik.  

• Renove 34 James Street la an yon imèb itilizasyon miks (270,000 
dola): Transfòme premye etaj 34 James Street la an yon restoran 
potansyèl epi renove espas anlè yo an nouvo apatman.  

• Kreye yon Inisyativ Mak ak Oryantasyon pou anba lavil Alexandria 
Bay pou ranfòse idantite kominotè (250,000 dola): Kreye yon inisyativ 
mak ak oryantasyon kowòdone pou ranfòse idantite Vilaj la kòm yon 
destinasyon touristik dezirab ak yon kominote ki akeyan.  

• Reyabilite deyò Magazen ak Mize Cornwall Brothers la pou prezève 
eritaj kiltirèl la (92,000 dola): Reyabilite mize ak espas vant detay la ak 
yon konsantrasyon pou estabilize epi prezève masònri deyò a.  

• Restore 20 Walton Street pou Izaj Komèsyal (90,000 dola): Restore 20 
Walton Street lè l revitalize fasad li epi ranfòse efikasite enèji, k ap kreye 
yon espas ki akeyan epi fonksyonèl pou izaj komèsyal nan premye etaj la.  

  
Prezidan, Direktè Egzekitif Jeneral ak Komisè Empire State Development, Hope 
Knight, te deklare,  
“Inisyativ Revitalizasyon Anba Lavil ak pwogram NY Forward yo ap transfòme kominote 
atravè Eta Nouyòk yo lè yo chanje vizyon lokal yo an envestisman ki odasye pou jenere 
devlopman ekonomik lokal. Pwojè sa yo ap kreye nouvo opòtinite pou biznis, sipòte 
espas piblik ki dinamik epi atire rezidan ak vizitè menm jan – k ap poze baz pou 
kwasans dirab ak ekonomi rejyonal ki pi solid. "  
  



Komisè Biwo Renouvèlman Kay ak Kominote Eta Nouyòk la, RuthAnne 
Visnauskas, te deklare "Tout kote nan Eta sa a, Inisyativ Revitalizasyon Anba Lavil la 
ak pwogram NY Forward yo ap bay kominote yo priyorite nan fason estratejik, k ap 
devlope ekonomi yo ak prim ki sible, kreye plis opòtinite lojman ki amelyore pri bon 
mache pou Nouyòkè yo kote sa pi nesesè, eipi apiye karaktè ki divèsifye nan katye nou 
yo. Lè nou travay ak patnè lokal ak kominotè yo, prim sa yo kontinye angajman 
Gouvènè Hochul pou devlope potansyèl konplè anba lavil nou yo antanke motè 
ekonomik ak kote ki atiran pou viv"  
  
Ko-Prezidan Konsèy Devlopman Ekonomik Rejyonal North Country yo, James 
McKenna, ak Doktè Kathryn Morris, te deklare, “Finansman DRI ak NY Forward la 
pou Lowville, Canton ak Alexandria Bay ap etabli kominote sa yo pi plis kòm 
destinasyon pandan tout ane a ki gen opòtinite kwasans pou rezidan rejyonal ak vizitè 
yo menm jan. Sipò estratejik sa pou biznis nou yo, kilti, istwa – ak peyizaj natirèl 
espektakilè yo – ap ede asire ke moun ka viv, travay, epi ki poze rasin yo pou avni yo 
isit la nan North Country.”   
  
Manm Asanble Scott Gray te deklare, “Envestisman ki sible sa yo nan Vilaj Canton ak 
Alexandria Bay se yon etap vital pou ranfòse sant vil nou yo, prezève eritaj, epi ranfòse 
opòtinite ekonomik nan tout 116yèm Distri Asanble a. Pwojè NY Forward sa yo reflete 
karaktè inik chak kominote, kad akademik ak kiltirèl dinamik Canton, ak bò dlo 
anblematik Alexandria Bay. Sa ap ede devlope lojman, sipòte ti biznis, epi bouste touris. 
Lè li envesti nan enfrastrikti, lwazi, ak revitalizasyon komèsyal, eta a ap ede kominote 
sa yo konstui yon avni ki anrasine nan fyète lokal ak kwasans ekonomik."  
  
Majistra Vilaj Lowville, Dan Salmon te deklare, "Dabò, nan non Konsèy 
Administrasyon, rezidan, ak komite DRI Vilaj Lowville, mwen ta renmen remèsye 
Gouvènè Hochul ak pèsonèl la pou kado sa. Nou kontan pou resevwa anons pwojè DRI 
yo k ap ranfòse kominote nou yo."  
  
Majistra Vilaj Alexandria Bay, Mike Putnam te deklare, " Vilaj Alexandria Bay a 
kontan pou resevwa anons sa. Mèsi Gouvènè Hochul pou envestisman an nan 
kominote nou an. Pwojè NY Forward sa yo ap fè yon gwo enpak ki dirab sou vilaj istorik 
nou an."  
  
Majistra Canton, Michael E. Dalton, te deklare, "Mwen vle eksprime gratitid sensè 
mwen pou anons jodi a de Pwojè NY Forward yo. Pwojè ki seleksyone sa yo se 
envestisman, k ap ranfòse angajman piblik ak prive nan kominote nou an. 
Rekòmandasyon bouyon ki devlope pa travay di yon ti komite rezidan lokal vin pote fui 
kounye a, e nou kontan nan fason enkwayab pou temwen chanjman pozitif ke pwojè yo 
ap pote. Mwen remèsye Gouvènè Hochul tou ak angajman li pou Devlopman Ekonomik 
nan Eta Nouyòk e espesyalman nan North Country.”  
  
Kominote DRI ak NY Forward yo te devlope Plan Enplemantasyon Estratejik (Strategic 
Implementation Plan, SIP), ki kreye yon vizyon pou lavni anba lavil yo epi idantifye e 
rekòmande yon seri pwojè konplemantè, ki pote transfòmasyon epi ki ka mete anplas 



pou sipòte vizyon sa a. SIP yo gen yon Komite Planifikasyon Lokal (Local Planning 
Committee, LPC) ki oryante yo ki genyen ladan yo lidè lokal ak rejyonal, pati ki konsène 
ak reprezantan nan kominote a, avèk asistans yon konsiltan ki deziyen ak anplwaye 
DOS, yo tout fè anpil kontak ak angajman kominotè lè y ap detèmine pwojè yo. Yo te 
idantifye pwojè yo seleksyone pou finansman nan SiP LA kòm pwojè ki gen potansyèl 
pou demare revitalizasyon epi jenere nouvo opòtinite pou kwasans alontèm.  
  
Enfòmasyon Konsènan Inisyativ Revitalizasyon Anba Lavil la  
 Inisyativ Revitalizasyon Anba Lavil la te lanse an 2016 pou akselere epi elaji 
revitalizasyon anba lavil yo ak katye yo nan tout dis rejyon eta a pou sèvi kòm sant 
aktivite epi katalizè pou envestisman. DRI, ke Depatman Eta (Department of State, 
DOS) avèk asistans Empire State Development, Biwo Renouvèlman Kay ak Kominote 
(Homes and Community Renewal) ak NYSERDA dirije, reprezante yon estrateji san 
parèy epi ki inovan "planifye-answit-aji" ki asosye planifikasyon estratejik avèk 
egzekisyon imedyat epi ki abouti sou sant vil ki aksesib a pye ki se yon engredyan kle 
pou ede Eta Nouyòk ranfòse ekonomi li, epi reyalize objektif klimatik odasye Eta a lè li 
fè pwomosyon izaj transpò piblik epi diminye depandans a veyikil prive. Atravè nèf faz 
yo, DRI deja bay yon total 900 milyon dola bay 91 kominote atravè chak rejyon nan Eta 
a. 
  
Konsènan Pwogram NY Forward la  
Premye anonse nan kad Bidjè 2022 a, Gouvènè Hochul te kreye pwogram NY Forward 
la pou konstwi sou siksè DRI a. Pwogram nan travay dekonsè ak DRI pou akselere ak 
elaji revitalizasyon sant vil ki pi piti ak riral yo atravè Eta a pou tout kominote yo ka 
benefisye nan efò revitalizasyon Eta a, kèlkeswa gwosè, karaktè, bezwen ak defi yo. 
  
Kominote NY Forward yo soutni pa yon konsiltan planifikasyon pwofesyonèl ak yon ekip 
ekspè ajans Eta k ap dirije pa DOS pou devlope yon Plan Envestisman Estratejik ki gen 
ladann yon seri pwojè transfòmatif, konplemantè epi ki fasil pou egzekite. Pwojè NY 
Forward yo adapte yon fason ki apwopriye pou gwosè chak kominote; pwojè yo ka gen 
ladan renovasyon ak reyamenajman bilding, nouvo konstriksyon oswa kreyasyon nouvo 
espas piblik oswa ki amelyore ak lòt pwojè ki amelyore kalite kiltirèl ak istorik espesifik 
ki defini ak distenge cham ti vil ki defini minisipalite sa yo. Atravè twa faz, pwogram NY 
Forward la te bay yon total 300 milyon dola bay 60 kominote atravè chak rejyon nan Eta 
a.  

